
				এই পাতাটির মুদ্রণ সংশোধন করা হয়েছে, কিন্তু বৈধকরণ করা হয়নি। 
১১]
কুরু পাণ্ডব
২৩১


হত হইয়াছেন—এই কথা স্পষ্ট বলিয়া অস্পষ্টরূপে গজ শব্দ উচ্চারণ করিলেন। ভীমের বাক্য যুধিষ্ঠিরের দ্বারা সমর্থিত হইল দ্রোণ পুত্রশােকে অতিশয় অবসন্ন হইয়া বিচেতন প্রায় হইলেন।

 সেই সুযােগ পাইবামাত্র ধৃষ্টদ্যুম্ন তরবারি বিঘূর্ণিত করিয়া স্বীয় রথ হইতে লুম্ফ প্রদান করিলেন। তখন অর্জ্জুন অতিশয় অনুকম্পাপরতন্ত্র হইয়া―আচার্য্যকে বিনাশ করিও না—বলিয়া চীৎকার করিতে করিতে ধৃষ্টদ্যুম্নকে নিবারণোদ্দেশে তৎপ্রতি ধাবমান হইলেন; কিন্তু তিনি আগত হইবার পূর্ব্বেই দ্রুপদ-নন্দন দ্রোণকে প্রাপ্ত হইয়া তাঁহার মস্তকচ্ছেদনপুর্ব্বক তাঁহাকে ভূপাতিত করিলেন। তদ্দর্শনে ভীমসেন বাহ্বাস্ফোটনদ্বারা ধরাতল কম্পিত করিয়া মহাহ্লাদে ধৃষ্টদ্যুম্নকে আলিঙ্গনপূর্ব্বক কহিলেন―

 হে অরাতিনিপাতন! কর্ণ ও দুর্য্যোধন অনুরূপদশা প্রাপ্ত হইলে আমি তােমাকে সমরবিজয়ী বলিয়া পুনরায় আলিঙ্গন করিব।

 মহাবলপরাক্রান্ত দ্রোণাচার্য্য পাঁচ দিন ঘােরতর যুদ্ধ করিয়া নশ্বর-দেহত্যাগান্তে ব্রহ্মলােক প্রাপ্ত হইলে দুর্য্যোধনপ্রভৃতি মহীপালগণ সৈন্য অবহারপূর্ব্বক একান্ত বিমনায়মান হইয়া শােকাকুল অশ্বথামাকে বেষ্টনপূর্ব্বক সান্ত্বনা দিতে দিতে সেই দীর্ঘ রজনী অতিবাহিত করিলেন। অনন্তর রাজা দুর্য্যোধন কহিলেন―

 হে কর্ণ! আমি তােমার বলবীর্য্য এবং আমার প্রতি











[image: ]

[image: ]

'https://bn.wikisource.org/w/index.php?title=পাতা:কুরু_পাণ্ডব_-_রবীন্দ্রনাথ_ঠাকুর.pdf/২৪০&oldid=1615723' থেকে আনীত


				
			

			
			

		
		
		  
  	
  		 
 
  		
  				১৮:৪১, ৮ আগস্ট ২০২১ তারিখে সর্বশেষ সম্পাদিত
  		
  		 
 
  	

  
	
			
			
	    ভাষা

	    
	        

	        

	        এই পাতাটি অন্য কোনো ভাষায় উপলব্ধ নয়।

				 এই পাতা শেষ সম্পাদিত হয়েছে ১৮:৪১টার সময়, ৮ আগস্ট ২০২১ তারিখে।
	বিষয়বস্তু CC BY-SA 4.0-এর আওতায় প্রকাশিত যদি না অন্য কিছু নির্ধারিত থাকে।

